
Bilboko eguratsa garbit 
al da erabat? 

Eremu kutsatuaren izendapena kentzea ezbaian 
........................................................................................................................................................................... ................................................................................................ 

DEKRETU BATEN BIDEZ 

(1977ko abendua), Bil
bo Handia egurats kutsatuko 
eremu izendatu zuen Espai
niako Gobernuak. Inguru ho
rietan ematen ziren indus
trializazio maila handiak eta 
hiri kontzentrazio altuak 
eguratsa-ingurugiroa degra
datu zuela-eta etorri zen 
izendapen hori, «eta kutsa
dura larria izan zelako zen
bait tokitan». Hogeita bi urte 
geroago, joan den martxoan, 
Eusko Jaurlaritzaren Ingu
rugiro Sailak izendapen hori 
ezabatu egin zuen: «Egungo 

datuak aztertuta, ondoriozta 
daiteke alde handia dagoela 
egungo egoeraren eta 1977. 
urtekoaren artean». Horren 
arabera, azkeneko urteetan 
«adierazleek ez dute larrialdi 
egoerarik agertu», eta kutsa
dura neurgailu guztiak legez
ko mugen barruan eta kon
trolaturik daude. 

Albiste pozgarria da zalan
tzarik gabe, eta, antza, zen
bait sektorek aspaldi eskatu
takoa. Polita baina gezurrez
koa ekologisten ustez. Hala, 
erabaki honen inguruan ko
lektibo batzuek alegazio eta 

Proiel<tu ugari 
Datozen urteotan Bilbo Handiko ingurugiro atmosferikoan eragin 
zuzena izango duten bost proiektu gutxienez egiteko bidean dira, 
Eusko Jaurlaritzaren lege berriak kontuan hartzen ez dituztenak, 
hain zuzen: 

• Zabalgarbiko errauste planta 
• Santurtziko zentral termikoa (Iberdrola) 
• Bizkaia Badia gasaren zentral termikoa Zierbenan 
• Petronorreko IGCC petrolio hondarrak erretzeko, Muskizen 
• Boroako termikoa 

Ikus daitezkeenez, proiektu gehienak energia sortzeko dira, eta 
Eusko Jaurlaritzak argindar ekoizpena sustatzeko eginiko plan 
orokorraren barruan kokatzen dira. Abian jartzen badira, nitrogeno 
oxidoaren kutsadura, eta , ondorioz, ozonoarena erabat handituko 
da , eta egungo egoera larriagoa bihurtuko du. 

kritikak egin dituzte. Datuen 
manipulazioa ere salatu du
te , eta agian beste helburu 
batzuk lortzeagatik hartuta
ko erabakia izan dela gaine
ratzen dute. 

Irudi arazoa 
bakarrikt 

Urte luzeetan zenbait kolekti
bok izendapen hori Bilboko 
irudi onaren aurkakoa zela 
esan dute , nahiz eta horren 
truke Saneatzeko Plana abian 
jarri. Gainera, enpresa kutsa
tzaile ei neurriak ezarri zizkie
ten, eta, oro har, osasun pu
blikoaren aldeko hainbat eki
men eraman ziren aurrera. 
Lege aldaketa honek, berriz , 
ez ditu horrelako neurriak be
harrezkotzat jotzen. Dena de
la , turismo liburuxketan 
izendapen hori ez zela ager
tzen esan beharra dago. 

Baina ekologisten usteak 
urrunago doaz. Horrela, Biz
kaiko Ekologistak Martxan 
elkarteak aurkezturiko ale
gazioetan Eusko Jaurlaritzak 
poluitzaile bakan batzuk ba
karrik kontuan hartu izana 
salatzen dute: hau da, sufre 
dioxidoa eta partikulak har
tzen dituela kontuan , alde 
batera utzita dekretua sortu 
zen unean hain kezkagarri
tzat jotzen ez ziren edo ezagu
tzen ez ziren beste elementu 
batzuen agerpena (adibidez, 
ozono troposferakoa, edo, oro 

har, ibilgailuen trafikoak sor
tutakoa beruna, hidrokarbu
roak eta abar). Ozono gas ku
tsagarriaren kasuan Bilboko 
datuak kezkagarriak dira be
netan: 1998an Bilbo Handiko 
22 lekutan eginiko kutsadu
ra azteketetan landaredia ba
besteko ozono tasa behar bai
no 353 aldiz handiagoa zen; 
osasuna babestekoa 108 al
diz handiagoa; eta hiru aldi
tan, esan zirenak baino han
diagoak izan ziren kopuruak. 
Ozonoa, batik bat, ibilgailuen 
trafikoaren ondorio da, eta gi
zakien osasunean eragin zu
zena du, besteak beste, biri
ketan eta mukosetan. Landa
reentzat ere oso toxikoa da. 

Datuak ikusita, dekretua
ren ezabapena «instituzioen 
aldetik laguntza osoa jaso
tzen ari diren zenbait industri 
prOiektu kutsagarriri bidea 
irekitzeko asmoarekin egin 
da» , ekologisten ustez. «Gaur 
egungo izendapena manten
duz gero, horien bidegarrita
su na ezinezkoa izango bai
tzen», diote ekologistek. Tira, 
agian asmoa beste bat da: 
eguratsa garbiagoa ez bada 
ere, arnasa hartzean behin
tzat bilbotarrak psikologikoki 
lasaiago egongo dira, eta, ho
rrela, arazo psikosomatikoak 
gutxitu egin daitezke. Ekolo
gistak beti gaizki pentsatzen! 

kin duen ituna ez berritzeko 

eskatzen diote Nafarroako 

Gobernuari, modu horretara 

inguruaren desmilitarizazioa-

ri ekiteko. Bitartean, Sanz 

jaunak estatuaren segurta

suna dela-eta tiro eremu ho

nen beharra aldarrikatu du, 

baina Bardeako herrietan al-

derdi bereko ordezkariak 

aurkako jarrera defendatzen 

ari dira . Bilbotik joateko auto

busak antolatu dira . Informa

zioa: 94-4790119 telefonoan 

(goizez) . 

Web gunea 

Oihanen alde 
Segundotik segundora, 

ohian tropikalen bi akre de

sagertzen omen dira . Web 

honetan egunean zehar sar

tzen diren bisitari bakoitza

gatik lantegi komertzial ba-

tzuk 13,5 metro koadro eros

teko dirua ematen dute . 

Egunean behin bakarrik sar 

daiteke gune publizitario ho

rretara. Bestalde, oihanen 

egoeraren aldaketak eta au

rreikuspenak ikus daitezke. 

Http:/ 

www.therainforest.com. 

Argitalpena 

'Ahotsa' 
Euskal Herriko GGKEn Koor

dinakundearen buletin be

rrian informazioa ugari aurki 

daiteke: besteak beste, arma 

arinen arazoa (Hegoaldean 

urtero 5.000 milioiko balioa

rekin esportatzen omen di

ra), Etiopiaren egoera edo 

Eusko Jaurlaritzak lankide-

tzari buruz eginiko dekretua

ren gaitzespen zorrotzak. 

%95 gaztelaniaz dator. Eska

tzeko deitu 94-4436148 tele

fonora . 

